
GLOSARIOA

e Gogobetetasuna: eskainitako zerbitzuak erabiltzean, erabiltzaileen premien betetze-
mailari buruzko pertzepzioa.

e UZ: Informatika Judizialaren Zerbitzua.
e JA: Justizia Administrazioa.
e JDAZ: Eusko Jaurlaritzako Justizia Digitalaren eta Azpiegituren Zuzendaritza.

e Zerbitzu-lerroa: alderdi komunak dituzten edo jarduera-eremu berekoak diren
katalogoko zerbitzuen zentzuzko multzoa.

1 SARRERA

Eusko Jaurlaritzako Justizia Digitalaren eta Azpiegituren Zuzendaritzak (aurrerantzean,
JDAZ), besteak beste, Euskal Autonomia Erkidegoko Justizia Administrazioak beharrezkoak
dituen baliabide informatikoak ematea du eginkizun, administrazio horrek eraginkortasun
handiagoz funtziona dezan eta Euskal Autonomia Erkidegoko herritarrei zerbitzu hobea eman
diezaien.

JDAZren barruan, informatikaren arloko eginkizunak Antolaketa eta Informazio Sistemen
arlokoak dira. Arlo horri Informatika Judizialaren Zerbitzua ere esaten zaio (aurrerantzean,
1Z).

Zerbitzuen Katalogoaren helburua da WNZk eskaintzen dituen zerbitzuak jasotzea eta
zabaltzea, kasu honetan, herritarrei.

Katalogoak zerbitzu bakoitzaren deskribapena ematen du, bere ezaugarri garrantzitsuenak
azalduta, eta interesdun alderdi guztiei eskaintzen zaizkien zerbitzuei buruzko ikuspegi
erkidea ematen die, zerbitzu horiek behar bezala eman eta mantentzeko, erabiltzaileen
gogobetetasuna areagotzea helburu.

IKUSGARRITASUNA

1JZk erabiltzaileei eskaintzen dizkien
IKUSGARRITASUNA zerbitzuen ikuspegi orokor gardena
ematen du katalogoak.

GOGOBETETASUNA

Helbururik behinena zerbitzuak jasotzen dituzten
pertsonak gogobetetzea da.

Eskaintzen diren zerbitzuak jaso eta deskribatzen ditu
katalogo honek eta, gainera, zerbitzuok emateko
eraginkortasuna neurtzeko prozedurak abiaraztea
ahalbidetzen du. Horrela, zerbitzuak finkatzeko eta
horien kalitatea bermatzeko neurriak har daitezke.

EGOKITZAPENA

IJZ erabiltzaileen beharretara etengabe egokitu
daiteke baliabide malgu baten bidez (katalogoa).
Baliabide horrek, aldi berean, zerbitzuak gehitu,
aldatu edo kentzeko aukera ematen du.

GOGOBETETASUNA

ZERBITZUEN
KATALOGOA

EGOKITZAPENA

Katalogoak hizkera ulerterraza darabil,
teknizismorik gabe, katalogoak eragiten dien
kolektibo guztiek aise uler eta erabil dezaten.

IRUDIA [Zerbitzuen katalogoaren helburuen diagramal

2 [JZk ESKAINTZEN DITUEN ZERBITZUAK

1JZk eskaintzen dituen jarduera eta baliabide guztiak hartzen ditugu zerbitzutzat, eta horien
uztardurak produktu baliotsua ematen du, erabiltzen dituztenen beharrak asetzen dituena.
Hala, zerbitzuen katalogoa zerbitzu horiek argiro azaltzen dituen erakustoki gisa defini
dezakegu; izan ere, ondoko informazio guzti hau eskaintzen du zerbitzu bakoitzeko:

e Zerbitzuaren izena: deskribatzen den zerbitzuaren izena.

e Zerbitzu-lerroa: zerbitzuaren multzo logikoa edo lerroa.

e Zerbitzuaren hartzaileak/bezeroak: zerbitzua eska eta/edo erabil dezaketen
pertsonak.

e Zerbitzuaren deskribapena: zerbitzuaren deskribapen laburra.

e Zerbitzuaren ezaugarriak: zerbitzua definitzen duten oinarrizko alderdiak.

Katalogoko zerbitzuak antzeko ezaugarriak dituzten zerbitzu-multzo edo zerbitzu-lerroetan
taldekatu dira.

e LAGUNTZA ETA EUSKARRIA: erabiltzaileen beharrei erantzuteko euskarria.

e APLIKAZIOAK: Justizia Administrazioaren erabiltzaileei zerbitzua ematen dieten
aplikazioak.

e KOMUNIKAZIOAK: web-nabigazioa, urruneko sarbide seguruak, telefonia-zerbitzua
eta abar ahalbidetzeko beharrezkoak diren konexioekin zerikusia duten zerbitzuak.

3 HERRITARRENTZAKO ZERBITZUEN KATALOGOA

Atal honetan, 1JZk herritarrei eskainitako zerbitzuen fitxak zehazten dira.

—  UZk ESKAINTZEN DITUEN ZERBITZUAK  —

LAGUNTZA ETA EUSKARRIA
* Justizia.eus atariko postontzia
* Erabiltzaileentzako Laguntza Zerbitzua

APLIKAZIOAK

+Justizia.eus ataria
sItzulpen juridikoen bilatzailea
* Eraikin judizialen bilatzailea

* Egoitza Judizial Elektronikoa — Herritarren Gunea
* Espediente judizialak —PSP- Euskadi
*Aurretiko hitzordua

*Erreklamazioak eta iradokizunak

*Epaiketa birtualak — Epaidigitala

+|kustaldi judizialen deskarga — JustizialkusBi
« |kustaldi judizialen informazio-panelak

* Bisitari wifi sarea

((( ))) KOMUNIKAZIOAK ETA SEGURTASUNA

IRUDIA [lJZk herritarrei eskaintzen dizkien zerbitzuak]




EUSKO JAURLARITZA ‘== ' GOBIERNO VASCO ‘; jUStiZia

JUSTIZIA DIGITALAREN ETA S i DIRECCION DE JUSTICIA DIGITAL
AZPIEGITUREN ZUZENDARITZA E INFRAESTRUCTURAS

INFORMATIKA JUDIZIALEKO ZERBITZUAREN (1JZ) ZERBITZUEN KATALOGOA

3.1 LAGUNTZA ETA EUSKARRIA

Laguntza eta euskarria zerbitzu-lerroaren barruan, 1JZk euskarria kudeatzen eta eskaintzen
die herritarrei, ezagutza teknologikoa, juridikoa, funtzionala, linguistikoa eta, oro har, Justizia
Administrazioaren esparruari buruzko ezagutza duten langile engaiatu, kualifikatu eta
espezializatuen bitartez.

3.1.1 JUSTIZIA.EUS ATARIAREN POSTONTZIA

ZERBITZUAREN FITXA

Zerbitzuaren izena Justizia.eus atariaren postontzia

Zerbitzu-lerroa Laguntza eta euskarria

Hartzaileak/Erabiltzaileak Herritarrak

Deskribapena Herritarrei Justizia.eus atariko administratzaileekin komunikatzeko
aukera ematen dien tresna, kontsultak egiteko edo web atariari
lotutako iruzkinak egiteko.

Ezaugarriak Postontziak lineako inprimakia du, eta bertan, herritarrek norberaren
datu pertsonalak idatz ditzakete, eskaeraren arrazoia adierazi, gaia
adierazi, eta hizkuntza eta komunikatzeko nahiz abisuak jasotzeko
modua zehaztu.

3.1.2 ERABILTZAILEENTZAKO LAGUNTZA ZERBITZUA (ELZ)

ZERBITZUAREN FITXA

Zerbitzuaren izena Erabiltzaileentzako Laguntza Zerbitzua (ELZ)

Zerbitzu-lerroa Laguntza eta euskarria

Hartzaileak/Erabiltzaileak Herritarrak

Deskribapena ELZ delakoa herritarrentzako harreman-gune bakarra da, jarduerari
lotutako gorabehera guztiak horren bidez bideratzeko helburuz
informazio-sistemak erabiliz (“leihatila bakarra” kontzeptua).

Ezaugarriak Hauexek dira zerbitzuaren eginkizun eta ezaugarri nagusiak:

= Espediente judizialera, jakinarazpen telematikoetara eta parte
hartzen duten prozeduretan idazkiak aurkezteko =ziurtagiri
digital balioduna duten pertsona fisiko eta juridikoei (enpresak,
administrazio publikoak eta edozein erakunde publiko edo
pribatu) arreta ematea eta gorabeherak konpontzea.

= Kudeaketa operatiboa (erabiltzaileen eta zerbitzuaren
euskarrien arteko harreman arautu eta normalizatua bermatuz,
eta laguntza-taldeen arteko jarduera koordinatuz).

Telefono zenbakia: 945 01 63 00
Posta elektronikoa: sap@justizia.eus


mailto:sap@justizia.eus

3.2 APLIKAZIOAK

Herritarrentzako aplikazioak.

3.2.1 JUSTIZIA.EUS ATARIA

ZERBITZUAREN FITXA

Zerbitzuaren izena Justizia.eus ataria

Hartzaileak/Erabiltzaileak Herritarrak

Deskribapena Justizia.eus Euskal Autonomia Erkidegoko Justizia Administrazioaren
web-ataria da; EAEko sistema judizialari lotutako zerbitzu eta
baliabide askotarako sarbidea ematen du.

Ezaugarriak Hauexek dira herritarrentzat interesgarriak diren ezaugarri nagusiak:

= EAEko Justiziaren funtzionamendua eta antolamendua
ezagutzeko beharrezko informazioa ematen du.

= Erregistro Zibilean egin daitezkeen informazioaren eta izapideen
berri ematen du.

= Herritarrek Justizia Administrazioan erabil ditzaketen zerbitzu
eta izapide nagusiei buruzko informazioa eskuratzeko aukera
ematen du. Era berean, Egoitza Judizial Elektronikorako sarbidea
ematen du, Justizia Administrazioarekiko elkarrekintza

errazteko.
= Hainbat zerbitzu eskaintzen ditu:
o ltzulpen juridikoen bilatzailea: EAEko Justizia

Administrazioaren itzulpen juridikoen  datu-basean
kontsultatzen duen itzulpenen bilatzailea.

o Eraikin judizialen bilatzailea: Euskal Autonomia Erkidegoko
eraikin judizial guztien kokapena eta harremanetarako
datuak erakusteko bilaketa-tresna, bai eta Euskadiko
Justiziaren arloarekin zerikusia duten beste erakunde
batzuena ere.

o Ohiko galderak: EAEko Justizia Administrazioak ematen
dituen zerbitzuei buruzko zalantza ohikoenen bilketa.

o Inprimakiak: Justizia Administrazioarekin harremanak
izateko interesgarriak diren inprimaki normalizatuen
bilaketa.

o Dokumentuak eta argitalpenak: Justizia.eus atariko edukiei
eta zerbitzuei lotutako dokumentuak eta argitalpenak
(araudia, informazio praktikoa, artikulu espezializatuak...).

Herritarrentzat interesgarria den enplegu publikoari buruzko

informazioa erakusten du (lan-poltsak, oposizioak, lekualdatze-

lehiaketak, zerbitzu-eginkizunak).

-10 -

= Sistema  judizialari buruzko albiste eta eguneratze
esanguratsuak eskaintzen ditu, gardentasuna eta Justiziarako
sarbidea hobetzeko helburuz.

3.2.2 EGOITZA JUDIZIAL ELEKTRONIKOA — HERRITARREN GUNEA

ZERBITZUAREN FITXA

Zerbitzuaren izena Egoitza Judizial Elektronikoa — Herritarren Gunea

Hartzaileak/Erabiltzaileak Herritarrak

Egoitza Judizial Elektronikoa (EJE) plataforma digitala da eta EAEko
Justizia Administrazioko zerbitzu judizialetarako sarbidea errazteko
diseinatuta dago. Lineako ingurune segurua eskaintzen du, non
profesionalek sistema judizialari lotutako izapideak eta kontsultak
egin ditzaketen; horrez gain, identifikazio elektronikoa erabiliz,
profesionalen gunera sar daitezke, hainbat tresna eta zerbitzu
erabiltzeko.

Deskribapena

Helbide elektronikoa: https://egoitza.justizia.eus

Ezaugarriak Helbide  elektroniko  horren  bidez, herritarrek  Justizia
Administrazioaren hainbat jarduera, zerbitzu eta izapide egin
ditzakete era telematikoz, beharrezko berme prozesal guztiekin,
6/2023 Errege Lege Dekretuak ezarritakoari jarraikiz.

Hauexek dira EJEtik erabil daitezkeen aplikazio nagusiak:

= Espediente judizialak - PSP-Euskadi: Avantius-Euskadi
Kudeaketa Prozesaleko Sisteman barruratutako plataforma,
herritarrei hainbat aukera ematen dizkiena: espediente
judizialera era telematikoz sartu, jakinarazpen telematikoetara
sartu eta idazkiak aurkeztu, baldin eta prozeduretan parte
hartzen badute.

= Aurretiko hitzordua: aplikazio horren bidez, hitzordua eska
daiteke EAEko Justizia Administrazioari atxikitako hainbat
organismo eta zerbitzutan.

= Erreklamazioak eta iradokizunak: EAEko Justizia
Administrazioaren arloko erreklamazioak eta iradokizunak
bidaltzeko zerbitzua.

= Epaiketa birtualak - EpaiDigitala: Webex aplikazioan oinarritzen
den tresna, epaiketa eta jarduketa birtualak egiteko, egoitza
judizialetara joan beharrik gabe.

Gainera, EJEk ondoko izapideak egin eta zerbitzuak baliatzeko modua
ematen du:

.11 -

= Erregistro Zibileko izapideak: Erregistro Zibileko izapide eta

zerbitzuetarako sarbidea (ziurtagiriak, inskripzioak, izen-

aldaketa, abizenen aldaketa, nazionalitatea, izatezko

bikoteak...).

Monitorioa eta hitzezkoa: informazioa eman eta urratsak

azaltzen ditu hitzezko epaiketa, epaiketa monitorio zibil eta

sozietateen epaiketa monitorioen bidez, zenbateko jakinen

erreklamazioak izapidetzeko).

= Apud acta: Apud acta ahalordetzeak era telematikoan edo

aurrez aurre izapidetzeko aukera ematen du, ahalordea

prokuradore bati emateko prozedura judizial batean pertsona

bat ordezka dezan.

Konkurtso Legearen 684. artikuluaren eredu ofiziala:

zordunentzako inprimakia. Zordunek  finantza-egoera

berrantolatzeko eta zorrei aurre egiteko neurriak eta ekintzak

proposa ditzakete.

Konkurtso Legearen 627. artikuluaren eredu ofiziala:

hartzekodun publikoekiko zorrak berregituratzeko plana

komunikatzeko balio duen inprimakia.

Doako justizia: doako laguntza juridikoaren aitorpena lortzeko

prozedura.

Enkante judizialak: enkante judizialetan parte hartzeko

izapidetze elektronikoaren urratsak eta sarbideari buruzko

argibideak.

= Salaketak: salaketa nola eta non aurkez daitekeen azaltzen du.

= Babes-aginduak: etxeko indarkeriaren eta/edo genero-

indarkeriaren biktimak mota guztietako erasoetatik babesteko

diseinatutako babes-aginduak aurkezteko informazioa.

Diru-sarrera eta gordailu judizialak: epaitegien kontuan

gordailua edo kontsignazioa egiteko beharrezko izapidetzea

azaltzen du.

= Aurrekari penalen ziurtagiria: aurrekari penalen ziurtagirien
eskaera era telematikoan edo aurrez aurre izapidetzeko aukera
ematen du.

= Aurrekari penalak ezereztea: aurrekari penalak ezerezteko
eskaera era telematikoan edo aurrez aurre izapidetzeko aukera
ematen du.

= Sexu-delituen ziurtagiria: sexu-delituen ziurtagirien eskaera
izapidetzeko aukera ematen du.

= Sexu-delituak ezereztea: sexu-delituak ezerezteko eskaera

izapidetzeko aukera ematen du.

Dokumentuen apostilla: dokumentu publikoen apostilla

eskatzeko izapidea.

Indultu-grazia: erantzukizun kriminala azkendu dadin, indultua

eskatzeko aukera ematen du.

Bidegabeko sarreren itzulketa: itzulketak eskatzeko aukera

ematen du, 006 tasa edo 026 tasa okerra izan denean, edo oker

ordaindu denean.

.12 -

= Azken borondateen ziurtagiria: azken borondateen ziurtagiria
eskatzeko izapidea.

= |kustaldi judizialak deskargatzea: ikustaldien edo epaiketen
grabazioak ikusteko eta deskargatzeko aukera ematen du.

= Judizioz kanpoko peritu-txostenak: trafiko-istripuen biktimek
jasandako gorputz-kaltea baloratzeko aditu-txostena eskatzeko
modua ematen duen izapidea.

= Oposizioak prestatzeko bekak: oposizioak prestatzeko
dirulaguntzak eskatzea ahalbidetzen duen zerbitzua.

= Biktimaren arreta: delitu baten biktima izan diren
pertsonentzako zerbitzua.

= Lekukoei ordaintzea epaiketa batean parte hartzeagatik:
epaiketa penaletara joateak eragindako gastuak ordaintzeko
eskaera.

= Hipoteka-bitartekaritza: hipoteka-bitartekaritzarako zerbitzua,
familiaren gainzorpetze-kasuetan.

= Ediktu-taula judizial bakarra: ediktu-taula judizial bakarrean
(ETJB) egindako argitalpenen kontsultak errazteko zerbitzua.

= Ohar teknikoak: PSP-Euskadi aplikazioaren ohar teknikoei
buruzko kontsulta-zerbitzua.

= Mikroenpresen zerbitzua: mikroenpresentzako prozedura
berriaren eskakizunei erantzuten dien zerbitzua. Prozedura hori
Konkurtso Legearen Testu Bateginaren lIl. liburuan araututa
dago eta irailaren 5eko 16/2022 Legeak ezarri zuen, inprimaki
normalizatuen bidezko lana erabiliz.

= Ondasunak likidatzeko plataforma: ondasunak likidatzeko
plataforma elektronikoa, likidazioan dauden mikroenpresen
aktiboak argitaratzeko.

3.2.3 IKUSTALDI JUDIZIALEN INFORMAZIO PANELAK

ZERBITZUAREN FITXA

Zerbitzuaren izena Ikustaldi judizialen informazio-panelak

Hartzaileak/Erabiltzaileak Herritarrak

Deskribapena Informazio eguneratua dakarten panel digitalak, Justiziako
profesionalek ikustaldiak noiz, nola eta non egiten ari diren eta saioak
zehatz-mehatz zein unetan dauden jakin dezaten.

Ezaugarriak Informazio-panelek honako hauek eskaintzen dituzte:

= Aribideko, programatutako, egindako, atzeratutako edo bertan
behera geratutako ikustaldien eta adierazpenen informazioa
automatikoki eguneratzea.

= Herritarrek ikustaldiari ezarritako aretoa eta ordua egiazta
ditzakete, edo, aurreikusitakoaren arabera, egingo ote den.
Lehenago egin diren berri ere izan dezakete. Egunaren gaineko
kontrol zorrotza eskaintzen du eta norberaren txanda noiz
izango den kalkulatzeko aukera ematen du, denbora
optimizatuz eta informaziorik gabeko itxaronaldi luzeak
saihestuz.

3.3 KOMUNIKAZIOAK

Komunikazioei lotutako zerbitzuak.

3.3.1 HERRITARRENTZAKO WIFI SAREA

ZERBITZUAREN FITXA

Zerbitzuaren izena Herritarrentzako wifi sarea

Hartzaileak/Erabiltzaileak Herritarrak

Deskribapena Herritar orori Interneten azkar eta erraz konektatzeko aukera ematen
die EAEko Justizia-jauregietatik.

Ezaugarriak Herritarrentzako Bisitari wifi sareak Interneten sartzeko sarea
eskaintzen du, eurentzat era esklusiboan eskueran jarrita, EAEko
Justizia-jauregietan nabiga dezaten errazteko.

3.4 HARREMANA ETA KATALOGO HONEN INGURUAN PARTE HARTZEKO ERAK

Zerbitzu hobea emateko helburuz, herritarrek zerbitzu-katalogoaren kudeaketan eta
berrikuspenean parte har dezakete; horretarako, harremanetan jarri behar dira 1JZrekin,
jasotako zerbitzuari buruzko iradokizunak, erreklamazioak, eskaera berriak edo iritziak
emateko, honela:

e Justizia.eus postontzira idatziz.
e 945 01 63 00 telefono zenbakira deituz.
e Posta elektroniko honetara idatziz: sap@justizia.eus

